
Cft licht gevolgde werkwijze begrotingsproces Curaçao toe 
 
Willemstad - De afgelopen weken is er veel aandacht geweest voor de financiële situatie 
van Curaçao. Het College financieel toezicht (Cft) geeft hieronder een toelichting op de 
tot dusverre gevolgde werkwijze.  

De regering van Curaçao heeft op 10 april een concept van de eerste begrotingswijziging 2012 aan 

het Cft aangeboden. Op 23 april heeft het Cft een negatief advies gegeven op deze 
begrotingswijziging. De redenen hiervan waren: 

1. Het tekort 2011 werd in de begrotingswijziging 2012 niet gecompenseerd, terwijl de Rijkswet 
dit voorschrijft. Het Cft ging er op dat moment nog van uit dat het jaar 2011 afgesloten zou 
worden met een tekort van 90 miljoen. Inmiddels is duidelijk geworden dat het tekort nog 

hoger ligt. 
2. De maatregelen op het terrein van de gezondheidszorg, oudedagsvoorzieningen en 

dividendbeleid waren verder vertraagd. 
3. Er werden langjarige financiële verplichtingen voorgesteld, vooral vanwege het nieuwe 

ziekenhuis. 
 

De eerste begrotingswijziging had, conform de landsverordening comptabiliteit op 15 mei naar de 

Staten verstuurd moeten worden, inclusief het advies van het Cft en de Raad van Advies en de 
reactie van het bestuur daarop. Tot op heden is de begrotingswijziging niet aan de Staten 
aangeboden.  
 
Het Cft heeft in eerdere advisering steeds aangedrongen op het nemen van structurele 
maatregelen. Het Cft heeft vanaf augustus 2011 aangegeven dat als er verdere vertragingen op 

zouden treden en daardoor de begroting 2012 ook met een tekort zou eindigen, het niet zou 
aarzelen om door middel van artikel 17.1 van de Rijkswet financieel toezicht, de Rijksministerraad 
hierover te adviseren. De mogelijkheid dat de Rijksministerraad om een aanwijzing gevraagd zou 
worden is hierbij niet uitgesloten.  
 
Momenteel blijkt dat noodzakelijke maatregelen om de budgettaire situatie van Curaçao gezond te 
maken, verder vertraagd zijn. Komende week voert het College gesprekken met de regering van 

Curaçao over de ontstane situatie en de noodzaak tot het treffen van aanvullende maatregelen. 
Naar aanleiding daarvan zal het beoordelen in hoeverre de wettelijke normen in het geding zijn en 

verdere acties geboden zijn.  

[Einde Persbericht] 

Cft ta aklará kon el a atendé ku proseso di presupuesto di Kòrsou 

Willemstad – E último simannan tabatin hopi atenshon pa e situashon finansiero di 
Kòrsou. Kolegio di supervishon finansiero (College financieel toezicht - Cft) ta duna aki 
bou un aklarashon riba e manera ku el a atendé e proseso te na e momentunan aki.  

Riba 10 di aprel gobièrnu di Kòrsou a entregá un konsepto di un promé adaptashon di presupuesto 
di 2012 na Cft. Riba 23 di aprel Cft a duna un konseho negativo riba e presupuesto  supletorio aki. 

E motibunan pa esaki tabata: 

1. E défisit di 2011 no a keda kompensá den e presupuesto supletorio, miéntras ku e Lei di Reino 
ta preskribí esaki. Na e momentu ei Cft ainda tabata sali ainda for di e punto di bista ku aña 
2011 lo a klousurá ku un défisit di 90 mion. Miéntras tantu a bin na kla ku e défisit ta mas 
haltu ku esei.  

2. E medidanan riba tereno di salubridat, penshun di behes i maneho di dividendo a retrasá mas 
ainda. 

3. A bini proposishonnan pa kompromisonan finansiero a largo plaso, prinsipalmente pa motibu di 
e hospital nobo. 

 
Konforme e lei di kontabilidat, e promé adaptashon di presupuesto mester a keda mandá pa 

Parlamentu riba 15 di mei, inkluso konsehonan di Cft i di Konseho di Konsulta (Raad van Advies) i 
e reakshon di gobièrnu riba esaki. Te ku awe e presupuesto adaptá no a keda presentá na 
Parlamentu.  
 
Den su anterior konsehonan Cft semper a insistí pa tuma medidanan struktural. For di ougùstùs 
2011 Cft a indiká ku si bini mas retraso ku lo pone ku e presupuesto di 2012 tambe ta kaba ku un 
défisit, e lo no duda pa konsehá Konseho di Minister di Reino tokante di esaki, a base di artíkulo 

17.1 di e Lei di Reino riba supervishon finansiero. No ta ekskluí e posibilidat ku lo pidi Konseho di 
Minister di Reino un instrukshon. 
 
Aktualmente ta resultá ku e medidanan nesesario pa hasi e situashon presupuestario di Kòrsou 
unu sano, a haña mas retraso. Próksimo siman e Kolegio ta hiba kòmbersashonnan ku gobièrnu di 

Kòrsou tokante e situashon ku a surgi i e nesesidat di tuma medidanan adishonal. A base di e 
kòmbersashonnan aki lo evaluá te kon leu a keda sin kumpli ku e normanan instituí den lei i kua 
akshonnan ta nesesario. 

 
[Fin di Komunikado] 

